
ANJEL LERTXUNDI, SINATZEN. Idazle oriotarra lehen aldiz agertu zen Durangora, liburuak 
sinatzera. Zorion perfektua-ren irakurleen aurpegiak ezagutzeko aukera izan zuen . 

LANEZ GAINEZKA. Aurreko egunetan bezala, lan ugari izan zuten, atzo, EGUNKARIAko 
erakusmahaian. Agenda, egutegia eta liburuak polito saldu dira azokan. 

HAURRAK ERE GUSTURA. Haurrei ere erakargarri egiten zaie azoka. 
Haientzat ere zaila da hainbeste produkturen artean hautatzea. 

GEREDIAGAREN OHARRA 

Eskerrak emanez 
Durangoko Euskal Liburu eta Diskoen Azoka 
antolatzen duen Gerediaga elkarteak, prentsa 
ohar bat banatu zuen, atzo, gaur argitaratzeko. 
Oharraren helburua azokara gerturatu diren 
guztiei eskerrak ematea da: «Aurtengo laingo 
ekaitz, trumoi, euri zaparrada, txingor, hotz eta 
horien guztien gainetik, zintzo-zintzo etorri 
zarete, nahiz eta azokara aurretik, Durangon 
sartzeak, aparkatzeak. .. gurutzegrama baten 
zailtasunak izan dituen. Eskerrik asko, beraz, 
lehenengo eta behin horregatik». 

Euriaren eta ito ginen erruz, argitaletxe 

batzuk izan ziren kaltetuenak eta haientzako 
da Gerediaga elkartearen eskerrik beroena: 
«Argitaletxe eta disketxeei bigarren esker ona. 
Lehenengo egunetan karpatzar honek eutsi 
zion kanpoan zebilen upelako euri-jasari. 
Baina, hirugarren egunean, antolaketa aldetik 
izan zen huts egite bat tarteko, itoginek kalte 
nabarmenak eragin zituzten. Estuasuna, urdu­
ritasuna eta momentu txarrak pasatu genituen 
elkarrekin, arazoak konponbidea izango ote 
zuen zalantzarekin. Denon zorionerako, arazo­
ari aurre egitea lortu dugu», agertu du Anton 
Mari Aldekoa-Otalorak izenpetu duen agiri 
honek, eta «elkarri erakutsitako begirunea» 
bereziki eskertu du. 

LAGUNTZEKO. Eva Forest, bezero 
baten eskaerari adi. 

SALMENTA ONAK. Eguraldiak lagundu ez duen arren, egin diren 
salmentekin gustura agertu dira argitaletxe eta disketxeak. 


